
O’ZBEKİSTONDA TARQALGAN BEGONA O’TLARGA QARSHİ KURASH CHORALARİ
Bizga ma’lumki O’zbekiston territoriyasida begona o’tlarning 450 ga yaqin turi tarqalgan. Lekin eng ko’p tarqalgan va ekinlar uchun nihoyatda xavfli bo’lganlari 100-150 turdan oshmaydi.
Qishloq хo’jaligi ekinlaridan yuqori hosil olishning muhim shartlaridan biri begona o’tlarga qarshi kurashni to’g`ri tashkil qilish va uni o’z vaqtida muvaffaqiyatli o’tkazishdan iborotdir. Begona o’tlar barcha qishloq xo’jaligi ekinlari hosildorligini keskin kamaytirib yuboradi, sifatini yomonlashtiradi, dala ishlarini bajarishni qiyinlashtiradi hamda ularga qarshi kurashda ortiqcha mehnat va qo’shimcha mablag` sarf qilishga to’g`ri keladi. Ekin maydonlarini ajriq, g`umay kabi begona o’t bosishi tufayli erga ishlov berish og`irlashadi, oqsho’ra, ituzum, machin kabilarning g`oza maydonlarida o’sishi esa paxtani yig’ib – terib olishni qiyinlashtiradi.

Begona o’tlarning mahalliy sharoitga tez moslashib olishi natijasida ularning er osti va er usti organlari tez rivojlanadi va natijada` ekinlar, masalan, g`o’za erga yotib qoladi, chanoqlari chiriydi va paxta tolasining sifati buzilad.
Er kuchsizlanadi (begona o’tlar haydaladigan qatlamda baquvvat ildiz sistemasini hosil qilib, ekinlar uchun berilgan suvni va tuproqdagi oziq moddalarni tortib oladi);

Har xil kasalliklar tarqaladi, chunki ular ko’pincha zararkunanda va hasharotlarning yashash makoni bo’lib hisoblanadi (paxtazorlarda o’sadigan bo’ztikanda, sutlamada, pechakda va yantoqda o’rgimchakkana; pechakda shira; bo’ztikan va pechakda beda tunlami, urug`xo’r, karadrina, poya tunlami va kuya rivojlanadi; lavlagi kanasi va o’tzor kapalagi oqsho’raga, olabutaga, oqqurayga, pechakka va yovvoyi gultojixo’rozga tuxum qo’yadi; lavlagi zararkunandasi – uzuntumshuq qong`iz lattatikan va oqsho’ra o’tlarida yashaydi; karamning ko’pgina zararkunandalari yovvoyi turup, surepka, qurtana, va boshqalarda yashaydi);

Profilaktika (oldini olish) choralari.

Bular quyidagilar:

a) karantin tadbirlarini amalga oshirish;

b) almashlab ekishni to’g`ri tashkil qilish;

v) qishloq xo’jaligi mashinalarining g`ildiraklari va erni haydaydigan qismlariga yopishib qolgan tuproq va hashaklarni tozalash;

g) ekiladigan materialni begona o’tlar urugidan yaxshilab tozalash;

d) go’ngni to’g`ri saqlash va undan to’g`ri foydalanish;

e) sug`orish suvlarini begona o’tlar urug`i va vegetativ organlaridan tozalash;

j) ariq bo’yidagi, yo’l va dalalar chetidagi hamda foydalanilmaydigan joylardagi begona o’tlarni gullamasidan oldin o’rib olish va ularga gerbitsidlar purkash;

z) urug`lagan begona o’tlarni chorva mollariga edirmaslik;

i) begona o’tlar gullamasligi va urug`lamasligi uchun dalalarga muttasil ishlov berish, o’toq qilish va hakozalar.

Yo’q qilish choralari.

Quyidagi agrotexnika tadbirlari yo’q qilish choralariga kiradi:

a) ekindan bo’shashi bilanoq erlarni yuza haydash;

b) chuqur kuzgi shudgor qilish;

v) ekinlarni parvarish qilish;

g) erga ekin ekishdan oldin va ekib bo’lgandan keyin mexanizatsiya yordamida doim ishlov berish.

Bu tadbirlarning hammasi ekinlarning normal o’sishi va rivojlanishini ta`minlaydi hamda begona o’tlarni yo’qotishga yordam beradi. Buning uchun eng avvalo butun maydondagi madaniy ekin urug`ini o’z vaqtida bir tekis va sog`lom undirib olish, so’ngra ularni, ayniqsa maysalar ko’rina boshlagan va o’sa boshlagan davrida parvarishni kuchaytirish zarur.

Ximiyaviy choralar. Ekinlar orasida o’sadigan begona o’tlarga qarshi, shu bilan birga erni ularning ildiz qoldiqlaridan tozalash uchun agrotexnika va boshqa chora-tadbirlar bilan bir qatorda ximiyaviy kurash usuli, ya`ni ekinlarga turli ximiyaviy moddalar – gerbitsidlar purkash ham muhim rol` o’ynaydi. Ba`zi mutaxassislarning fikricha, begona o’tlarga qarshi kurashda ximiyaviy vositalarni qo’llash qo’lda o’toq qilishning o’rnini bosadi va mehnat sarfini (deyarli 10-40 marta), moddiy zararlarni (2-3 marta) kamaytirishga imkon beradi, qishloq xo’jaligi ekinlari hosildorligini oshirishni ta`minlaydi.

Gerbitsidlar ximiyaviy tarkibiga ko’ra anorganik va organik bo’ladi. Anorganik gerbitsidlarga: sul`fat kislota, natriy xlorat, kaliy tsianat, kal`tsiy tsianamid, natriy arsenat va boshqalar kiradi. Organik gerbitsidlarga: kerosin: mochevina hosilalari, 2-metil, 4-xlorfenoksisirka kislota, ammoniy dinitrofenolyat (DNF) va boshqalar kiradi.

Gerbitsidlar o’simliklarga ta`sir etish xarakteriga ko’ra, tekkan joyidagi hamma o’simliklarni nobud qiladigan yalpi ta`sir etuvchi va o’simliklarning bir turiga ta`sir etib, boshqalari uchun zararsiz bo’lgan tanlab ta`sir etuvchi ikki turga bo’linadi. Ammo bu shartli ravishda bo’lishdir.

Ko’rsatilgan har bir gruh: kontakt (sirtiga) ta`sir etuvchi va sistemali (ichiga) ta`sir etuvchi deb nomlanuvchi kenja gruhlarga bo’linadi. Kontakt ta`sir etuvchi gerbitsidlarga bevosita tekkan joyini (barg yoki poyani) sirtidan ta`sir eitb zaralantiruvchi moddalar kiradi. İkkinchi kenja gruhga esa o’simlikning barcha to’qima va hujayralari ichiga singib kiruvchi va so’ngra uni halokatga olib keluvchi gerbitsidlar kiradi.

Yalpi ta`sir etuvchi gerbitsidlar o’zlashtirilmagan erlarda, yo’l yoqalarida, ariq va sug`orish inshootlari bo’yida, iflos joylarda o’sadigan begona o’tlarni yo’qotish uchun ishlatiladi. 
